
ᑐᓐᓂᖅᑯᑕᐅᔪᖅ ᐅᑯᓄᖓ 

 

ᓄᓇᕗᒻᒥ ᐆᒪᔪᓕᕿᔨᕐᔪᐊᒃᑯᓐᓄᑦ 

 

ᐆᒧᖓ 

 
ᑐᓴᖅᑕᐅᔪᒃᓴᑦ:     ᐋᖅᑭᒃᓯᒪᓕᖅᑎᑕᐅᔪᖅ: X 

 

ᐃᓱᒪᒋᔭᒃᓴᖅ: ᐱᔪᒪᔾᔪᑕᐅᔪᑦ ᐊᓯᔾᔨᖅᓯᔪᒪᓂᕐᒥᒃ ᑭᒡᓕᒋᕙᒃᑕᖓᓂᒃ ᐅᒥᖕᒪᖕᓂᒃ 

ᐊᐅᓚᑦᑎᕝᕕᖃᕐᓂᕐᒧᑦ ᐃᓂᔭᐅᔪᒥᒃ ᐅᐊᖕᓇᖅᐸᓯᐊᓂ ᑭᕙᓪᓕᐅᑉ ᑲᓇᖕᓇᖅᐸᓯᐊᓂᓗ 

ᕿᑎᕐᒥᐅᑦ, ᐊᓯᔾᔨᖅᓯᔪᒪᓂᕐᒧᓪᓗ ᑲᑎᖦᖢᒋ ᖃᔅᓯᕌᕈᓐᓇᖅᑎᑕᐅᓂᕐᒥᒃ. 

 

ᖃᓄᐃᓕᖓᓂᕆᓚᐅᖅᑕᖓ:   

ᑲᑐᔾᔨᓪᓗᑎᒃ ᕿᑭᖅᑖᓗᖕᒥᐅᑦ/ᕿᑎᕐᒥᐅᑦ/ᑭᕙᓪᓕᕐᒥᐅᑦ RWO-ᖏᑕ ᑲᑎᒪᓂᕆᓚᐅᖅᑕᖓᓂᒃ 

ᑲᑎᒪᖃᑎᖃᕐᓗᑎᒃ ᐊᕙᑎᓕᕆᔨᒃᑯᓐᓂᒃ (DOE-ᑯᓐᓂᒃ) ᓄᓇᕗᑦ ᑐᙵᕕᒃᑯᓐᓂᒡᓗ, ᑕᒪᓐᓇ ᐱᓕᕆᐊᖑᓚᐅᖅᖢᓂ 

ᐄᐳᕉᑎᓪᓗᒍ, ᐊᐅᓚᑦᑎᖃᑎᒌᒃᑐᑦ ᐱᓕᕆᖃᑎᒌᒃᐸᒃᑐᑦ ᐊᓯᔾᔨᖅᓯᔪᒪᕗᑦ ᑭᒡᓕᒋᔭᐅᕙᒃᑐᒥᒃ ᐊᒻᒪᓗᑦᑕᐅᖅ ᑲᑎᖦᖢᒋᑦ 

ᖃᔅᓯᕌᕈᓐᓇᖅᑎᑕᐅᓂᖅ (TAH-ᖑᓂᕋᖅᑕᐅᕙᒃᑭᓪᓗᓂ) ᐅᒥᖕᒪᖕᓂᒃ ᐅᐊᖕᓇᖓᓂ ᑭᕙᓪᓕᐅᑉ ᑲᓇᖕ`ᓇᖅᐸᓯᐊᓂᓗ 

ᕿᑎᕐᒥᐅᓂ. ᑖᓐᓇ ᓄᑖᖅ ᐊᐅᓚᑦᑎᓂᕐᒧᑦ ᐃᓂᒋᔭᐅᔪᖅ ᓇᓗᓇᐃᒃᑯᑦᑎᖅᑕᐅᓯᒪᕗᖅ ᐃᒪᓐᓇ MX/10 ᐃᓚᓕᐅᑎᓯᒪᔪᒥ 

ᓄᓇᙳᐊᒥ (ᐊᔾᔨᙳᐊᖅ 1.) 

ᓇᓗᓇᐃᖅᓯᓂᖅ ᐅᒥᖕᒪᐃᑦ ᐊᑭᓐᓇᖓᓂ-ᕿᑎᕐᒥᐅᑦ ᐅᐊᖕᓇᖓᓂᓗ-ᑭᕙᓪᓕᐅᑉ ᐃᓚᒋᔭᐅᕗᑦ 

ᑖᒃᑯᓂᖓᑦᑕᐃᓐᓇᖅ ᐅᒥᖕᒪᐅᖃᑎᒌᓂᑦ, RWO-ᖑᓂᕋᖅᑕᐅᔪᑦ ᐱᓚᐅᖅᐳᖅ ᐱᖁᔨᕗᖔᕈᑎᒥᒃ ᐲᖅᓯᔪᒪᓪᓗᑎᒃ 

ᐊᕕᒃᓯᒪᓂᕐᓂ ᑭᒡᓕᒋᔭᐅᔪᓂᒃ ᐅᐊᖕᓇᖓᓂ ᑭᕙᓪᓕᐅᑉ, ᑲᓇᖕᓇᖓᓂ ᕿᑎᕐᒥᐅᑦ ᐅᕙᓂᓗ, Melville Peninsula. 

ᐱᔾᔪᑎᒋᔭᖓ ᑕᒪᑐᒪ ᐱᔪᒪᓂᕆᔭᐅᔫᑉ ᑖᒃᑯᐊᒃ ᐃᓃᒃ ᖃᐅᔨᓴᖅᑕᐅᓚᐅᖅᓯᒪᓂᖏᖕᓄᑦ ᐊᕕᒃᓯᒪᓂᖅᑎᒍᑦ ᑭᓯᐊᓂ 

ᑕᕐᒥᑲᓴᑦ ᑐᓴᖅᑕᐅᔪᒃᓴᑦ (ᑕᒪᓐᓇ ᑐᙵᕕᖃᓪᓗᐊᑕᖅᖢᓂ ᑲᔪᓰᓐᓇᕐᓂᖓᓄᑦ ᓇᓃᑉᐸᖕᓂᕆᔭᖏᓐᓄᑦ 

ᖃᖓᙳᖅᐸᓪᓕᐊᓂᖓᓄᑦ ᓄᓇᓕᖕᓂᓗ ᖃᐅᔨᒪᔭᐅᔪᓄᑦ) ᓇᓗᓇᕈᓐᓃᖅᑎᑦᑎᕗᖅ ᑖᒃᑯᐊ ᐃᓚᒋᔭᐅᓂᖏᓐᓂᒃ 

ᐊᑕᐅᓯᕐᒥᑦ ᐅᓄᖅᑐᓂᒃ ᐅᒥᖕᒪᐅᖃᑎᒌᓂᑦ. ᒪᓕᒃᖢᒍᓕ ᓄᓇᕗᒻᒥᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᒥᒃ, ᑲᑎᖦᖢᒋᑦ 

ᖃᔅᓯᕌᕈᓐᓇᖅᑎᑕᐅᓃᑦ ᐋᖅᑭᒃᑕᐅᓂᐊᖅᐳᑦ ᐅᒥᖕᒪᐅᖃᑎᒌᓄᑦ. ᑕᒪᓐᓇ ᐊᑯᒃᓯᒪᓂᕐᓂ ᑭᒡᓕᒋᔭᐅᔪᖅ ᐆᒪᔪᓄᑦ 

ᑐᑭᖃᙱᓐᓂᖓᓄᑦ, ᐊᐅᓚᑦᑎᖃᑎᒌᖕᓂᕐᒧᑦ ᐱᓕᕆᖃᑎᒌᒃᑐᑦ ᐊᖏᖃᑎᒌᒃᓯᒪᕗᑦ ᑕᒪᓐᓇ ᐲᕈᒪᓪᓗᒍ 

ᐋᖅᑭᒃᓯᒪᓕᖅᑎᑦᑎᔪᒪᓪᓗᓂ ᐊᑕᐅᓯᕐᒥᒃ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᕐᒥᒃ ᑖᒃᑯᓇᙵ ᐊᑕᐅᓯᑦᑕᐃᓐᓇᕐᓂᑦ 

ᐅᒥᖕᒪᐅᖃᑎᒌᓂᑦ. ᑕᒪᓐᓇ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᖅ ᐋᖅᑭᒃᑕᐅᓂᐊᖅᐳᖅ ᑲᑎᓯᒪᓗᓂ ᓯᕗᓂᖓᓂ ᑲᑎᖦᖢᒋᑦ 

ᖃᔅᓯᕌᕈᓐᓇᖅᑎᑕᐅᖁᔭᐅᓚᐅᖅᑐᒧᑦ ᑕᒪᐃᓐᓂ ᐊᑐᓂᑦ ᑖᒃᑯᓇᓂ ᐃᓃᖕᓂ ᒪᕐᕉᖕᓂ ᑲᑎᑕᐅᑎᑕᐅᓕᖅᑑᓂ.  

ᒫᓐᓇ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᖅ ᐅᐊᖕᓇᖅᐸᓯᐊᓂ ᑭᕙᓪᓕᕐᒥ ᐅᒥᖕᒪᒋᔭᐅᒃᑲᓐᓂᖅᑐᓂ 42-ᖑᕗᑦ. 

ᑐᙵᕕᒋᓪᓗᒋᑦ ᖃᒡᓯᐅᓂᕆᔭᖏᓐᓄᑦ ᖃᐅᔨᓴᕐᓂᕐᒧᑦ ᖃᐅᔨᒪᔭᐅᓕᖅᑐᑦ, ᑕᐅᑐᒃᖢᒋᑦ ᐅᓄᖅᓯᒋᐊᖅᑕᐅᓂᖏᑦ 1,522-

ᓂᑦ ᐃᓐᓇᕐᓂᑦ ᐅᒥᖕᒪᖕᓂᑦ ᔪᓚᐃ 1999-ᖑᑎᓪᓗᒍ, 2,341-ᓄᑦ ᔪᓚᐃ 2012-ᒥ (ᐊᔾᔨᙳᐊᒃ 2 ᐊᒻᒪᓗ 3, ᐊᒻᒪᓗ 

ᑳᒻᐳᓪ ᐊᒻᒪᓗ ᓖ, 2013-ᒥ), ᐊᕙᑎᓕᕆᔨᒃᑯᑦ ᐃᒪᓐᓇᐅᖁᔨᕗᑦ, ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓃᑦ 

ᐅᓄᖅᓯᒋᐊᖅᑕᐅᓗᑎᒃ 42-ᓂᑦ 90-ᓄᑦ. ᑕᒪᓐᓇ ᐊᑐᖅᐳᖅ 5%-ᒥᒃ ᐊᖑᓂᕐᒧᑦ ᖃᔅᓯᕌᖅᐸᖕᓂᕐᒥᒃ ᑐᓴᖅᑕᐅᔪᒃᓴᓄᓪᓗ 

ᖃᔅᓯᐅᓇᓱᒋᔭᐅᔪᓄᑦ  ᐅᒥᖕᒪᕋᓛᓄᑦ ᐃᓱᒪᒋᔭᐅᓪᓗᓂᓗ ᑲᔪᓯᕙᓪᓕᐊᖏᓐᓇᕈᓐᓇᕐᓗᓂ ᐊᖑᕙᖕᓂᕐᒥᒃ ᑖᒃᑯᓇᙵᑦ 

ᐅᒥᖕᒪᐅᖃᑎᒌᖕᒥᔪᓂᑦ.  

ᑕᒪᓐᓇ ᒫᓐᓇ ᐱᓕᕆᐊᖑᔪᒪᔪᖅ ᕿᓂᖅᐳᖅ ᑲᑎᑦᑎᓂᕐᒥᒃ ᑕᒪᑐᒥᖓ ᓄᑖᒥᒃ ᐊᑐᖅᑕᐅᔪᒪᔪᒥᒃ ᑲᑎᖦᖢᒋᑦ 

ᖃᔅᓯᕌᕈᓐᓇᖅᑎᑕᐅᓂᕐᒥᒃ 90-ᓂᒃ ᐅᐊᖕᓇᖅᐸᓯᐊᓂ ᑭᕙᓪᓕᕐᒥ ᐅᒥᖕᒪᐅᖃᑎᒌᒃᑲᓐᓂᖅᑐᓂ  ᒫᓐᓇᒧᑦ ᑲᑎᖦᖢᖏᑦ 

ᖃᔅᓯᕌᕈᓐᓇᖅᑎᑕᐅᓂᕐᒥᒃ 100-ᓂᒃ ᑲᓇᖕᓇᖓᓂ ᕿᑎᕐᒥᐅᒃ, ᑲᑎᖦᖢᒋᑦ 190-ᓂᒃ ᓂᕕᙵᑖᕐᓂᑦ ᓄᑖᓄᑦ, 

ᐅᓄᕐᓂᖅᓴᓄᑦ ᐊᐅᓚᑦᑎᓂᕐᒧᑦ ᐱᓕᕆᖃᑎᒌᒃᑐᓂ (MX/10-ᖓ ᐊᔾᔨᙳᐊᒥ 1-ᒥ.)  RWO-ᑯᑦ 

ᐋᖅᑭᒃᓯᒪᓕᖅᑎᑦᑎᓂᐊᖅᐳᑦ ᖃᓄᖅ ᑕᒪᒃᑯᐊ ᓂᕕᙵᑖᑦ ᑐᓂᐅᖅᑲᐅᑕᐅᓂᐊᕐᒪᖔᑕ ᐊᒡᒍᖅᑕᐅᓗᑎᒃ. 

ᐅᖃᖃᑎᒌᖕᓃᑦ:   

 ᖁᓛᓂ ᐅᖃᖅᓯᒪᑎᓪᓗᒍ, ᐊᕙᑎᓕᕆᔨᒃᑯᑦ ᓄᓇᕗᑦ ᑐᙵᕕᒃᑯᓪᓗ ᑲᑎᖃᑎᖃᓚᐅᖅᑐᑦ RWO-ᓂᒃ 

ᑲᑎᒪᑎᓪᓗᒋᓪᓗ ᑕᓗᕐᔪᐊᕐᒥ, KRWB-ᑯᑦ ᐊᓂᒍᖅᑎᑦᑎᓚᐅᖅᑐᑦ ᐱᖁᔨᕗᖔᕈᑎᒥᒃ (ᑕᑯᓗᒍ KRWB-ᑯᑦ 

ᐱᖁᔨᕗᖔᕈᑎᖓᑦ, ᐄᐳᕈ 2013-ᒥ, ᐃᓚᓕᐅᑎᓯᒪᓪᓗᓂ) ᐃᑲᔪᖅᑐᐃᔪᒪᓪᓗᑎᒃ ᐋᖅᑭᒃᓱᐃᕙᓪᓕᐊᓂᕐᒥᒃ 

ᐱᓇᔫᑎᒋᔭᐅᔪᒥᒃ ᐱᔪᒪᓪᓗᑎᒃ ᐊᖏᖅᑕᐅᓂᕐᒥᒃ NWMB-ᑯᓐᓂᑦ ᐊᓯᔾᔨᖅᓯᖁᔨᔾ;ᑎᒃ ᐊᐅᓚᑦᑎᓂᕐᒧᑦ ᑭᒡᓕᒋᔭᐅᔪᓂᒃ 

ᑲᑎᖦᖢᒋᓪᓗ ᖃᔅᓯᕌᕈᓐᓇᖅᑎᑕᐅᓂᕐᒥᒃ. KRWB-ᑯᑦ KWB-ᑯᓪᓗ ᑕᒪᕐᒥᒃ ᐅᖃᖃᑎᖃᖃᑦᑕᑦᑎᐊᖅᑐᒻᒪᕆᐅᓚᐅᖅᑐᑦ 

ᐊᖑᓇᓱᒃᑐᓕᕆᔨᒋᔭᒥᓂᒃ ᓯᕗᓂᖓᒍᑦ ᑲᔪᓯᓚᐅᙱᓐᓂᕐᒥᓂ ᑕᒪᑐᒧᖓ ᐱᖁᔨᕗᖔᕈᑕᐅᓯᒪᔪᒧᑦ. ᐊᕙᑎᓕᕆᔨᒃᑯᑦ 

ᐅᖃᖃᑎᖃᖃᑦᑕᑦᑎᐊᖅᓯᒪᕗ ᕿᑎᕐᒥᐅᓂ ᐊᖑᓇᓱᒃᑐᓕᕆᔨᓂᒃ ᑐᓴᖅᑎᑦᑎᔪᒪᓂᕐᒧᑦ ᐋᖅᑭᒃᓱᐃᕙᓪᓕᐊᓂᕐᒧᑦ 

ᐊᐅᓚᑦᑎᓂᕐᒧᑦ ᐱᕙᒌᔭᖅᑕᐅᓯᒪᔪᒥᒃ ᕿᑎᕐᒥᐅᓂ ᐅᒥᖕᒪᒋᔭᐅᔪᓂᒃ. ᐊᖑᓇᓱᒃᑐᓕᕆᔩᑦ ᐃᑲᔪᖅᑐᐃᕗᑦ ᐋᖅᑭᒃᑕᐅᔪᒪᔪᒥᒃ 

ᓄᑖᒥᒃ ᐊᐅᓚᑦᑎᓂᕐᒧᑦ ᑭᒡᓕᒋᔭᐅᖃᑦᑕᕐᓂᐊᖅᑐᓂᒃ, ᐊᒻᒪᓗᑦᑕᐅᖅ ᑲᑎᖦᖢᒋᑦ ᖃᔅᓯᕌᕈᓐᓇᖅᑎᑕᐅᓂᕐᒧᑦ ᐊᓯᔾᔨᖅᑕᐅᔪᒥᒃ.  

ᖃᓄᐃᓕᐅᖁᔭᐅᓇᔭᖅᑐᑦ:  

ᑐᙵᕕᒋᓪᓗᒍ ᐃᑲᔪᖅᑐᖅᑕᐅᓂᖅ ᐱᔭᐅᓚᐅᖅᑐᖅ ᖃᖓᑦᑎᐊᓵᖅ ᑲᑐᔾᔨᓪᓗᑎᒃ  RWO-ᑯᑦ 

ᑲᑎᒪᓂᕆᓚᐅᖅᑕᖓᓂᒃ ᑕᓗᕐᔪᐊᕐᒥ ᐄᐳᕈ 2013-ᒥ, ᐊᕙᑎᓕᕆᔨᒃᑯᑦ ᐲᖅᓯᖁᔨᓇᔭᖅᐳᑦ ᑭᒡᓕᒋᔭᐅᔪᓂᒃ ᐊᕕᒃᓯᓯᒪᔪᓂᒃ 

ᐅᐊᓇᖅᐸᓯᐊᓂᑦ ᑭᕙᓪᓕᐅᑉ ᐊᑭᓐᓇᖅᐸᓯᐊᓂᒡᓗ ᕿᑎᕐᒥᐊᑦ ᐅᒥᖕᒪᖕᓂᒃ ᐊᐅᓚᑦᑎᕝᕕᒋᔭᐅᕙᒃᑐᑦ, 

ᓴᖅᑭᔮᓕᖅᑎᑦᑎᔪᒪᓂᕐᒧᑦ ᑲᑎᖅᓱᖅᓯᒪᔪᒥᒃ ᐊᐅᓚᑦᑎᓂᐅᕙᒃᑐᒥᒃ: MX/10-ᒥᒃ. ᑕᒪᓐᓇ ᒪᓕᒃᐳᖅ ᒫᓐᓇ 

ᑐᑭᓯᐅᒪᓂᕆᔭᐅᔪᒥᒃ ᐅᒥᖕᒪᐃᑦ ᓇᓃᑉᐸᖕᓂᖏᓐᓄᑦ. 

ᐃᒪᓐᓇᐅᖁᔨᔪᖃᕆᓄᖅᑕᐅᖅ, ᐅᓄᖅᓯᒋᐊᖅᑕᐅᓗᑎᒃ ᑲᑎᖦᖢᒋᑦ ᖃᔅᓯᕌᖅᑕᐅᔪᓐᓇᖅᑐᑦ 42-ᓂᑦ 90-ᓄᑦ 

ᐅᐊᖕᓇᖅᐊᓯᐊᓂᑦ ᑭᕙᓪᓕᕐᒥ ᐅᒥᖕᒪᒃᑲᓐᓂᕆᔭᐅᔪᓂᑦ, ᑐᙵᕕᖃᖅᖢᓂ ᑕᒪᓐᓇ ᖃᖓᑦᑎᐊᓵᖅ ᖃᐅᔨᔭᐅᓚᐅᖅᑐᓄᑦ 

ᐅᓄᖅᓯᒋᐊᖅᓯᒪᓕᕐᓂᖏᓐᓂᒃ. ᑲᑎᑦᑎᓪᓗᓂ ᓯᕗᓂᖓᓂ ᐊᕕᒃᓯᒪᓪᓗᑎᒃ ᐊᐅᓚᑦᑎᕝᕕᐅᖃᑦᑕᓚᐅᖅᑐᑦ, ᓄᑖᖅ ᑲᑎᖦᖢᒋᑦ 

ᖃᔅᓯᕌᕈᓐᓇᖅᑎᑕᐅᓂᖅ ᓄᑖᒧᑦ ᓴᖅᑭᑎᑕᐅᓵᖅᑐᒧᑦ MX/10-ᒧᑦ 190-ᖑᕋᔭᖅᐳᑦ. 

 

ᖃᐅᔨᒋᐊᕐᕕᒃᓴᐃᑦ: 

ᕿᑎᕐᒥᐅᓂ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ/ᐊᖑᓇᓱᒃᑐᓕᕆᔩᑦ ᐱᖁᔨᕗᖔᕈᑎᖓᑦ ᓈᓴᐅᑖ 0413003. ᐄᐳᕈ 25, 2013. 

ᑳᒻᐳᓪ, M. ᐊᒻᒪᓗ ᓖ. D. ᖃᐅᔨᓴᕐᕕᖃᒃᑲᓐᓂᕐᓂᖅ ᐅᒥᖕᒪᖕᓂᒃ (Ovibos moschatus) ᑭᕙᓪᓕᕐᒥ ᓄᓇᕗᒻᒥ. 

ᐊᓯᔾᔨᒋᐊᒐᒃᓴᐅᔪᖅ ᐅᓂᒃᑲᐅᓯᖅ, ᔭᓄᐊᕆ 2013. 

 

 

ᐊᔾᔨᙳᐊᖅ 1. ᐊᑐᖅᑕᐅᔪᒪᔪᑦ ᓄᑖᑦ ᐅᒥᖕᒪᖕᓂᒃ ᐊᐅᓚᑦᑎᕝᕕᑦ. 

ᐊᔾᔨᙳᐊᖅ 2. ᐅᐊᖕᓇᖅᐸᓯᐊᓂ (MX/17) ᕿᑎᖅᐸᓯᐊᓂᓗ (MX/18) ᐅᒥᖕᒪᐃᑦ ᐅᒥᖕᒪᐅᖃᑎᒌᒃᑲᓐᓂᖅᑐᑦ 

ᐊᒃᑐᐊᓂᓖᓪᓗ ᖃᔅᓯᕌᕈᓐᓇᕐᓃᑦ ᑐᙵᕕᖃᖅᖢᑎᒃ ᒫᓐᓇ 2012/2013-ᒥ ᑭᑭᑕᐅᓂᕐᒧᑦ ᐱᔪᓐᓇᐅᑎᒋᔭᐅᔪᒥ. 

ᐊᔾᔨᙳᐊᖅ 3. ᖃᓄᐃᓕᕙᓪᓕᐊᓂᖏᑦ ᐅᒥᖕᒪᐃᑦ ᐅᓄᕐᓂᖏᑕ ᐅᐊᖕᓇᖅᐸᓯᐊᓂ ᑭᕙᓪᓕᕐᒥ 

ᐅᒥᖕᒪᐅᖃᑎᒌᒃᑲᓐᓂᖅᑐᓂ, ᔪᓚᐃ 2012. 

Northern Kivalliq Muskox Population Trend (1999 to 2012) 
For muskox found north of Baker Lake/Chesterfield Inlet/Thelon River and west to the NWT/Thelon Game Sanctuary 

ᖃᐅᔨᓴᖅᑕᐅᒃᑲᓐᓂᖅᑐᑦ ᐅᒥᖕᒪᐃᑦ  

ᑭᕙᓪᓕᖅ ᓄᓇᕘᒥ  

 

 

 

 

 

 

 

 

 

 

 

 

 

 

ᖃᓄᐃᓕᖓᓕᕐᓂᖓ ᐅᓂᒃᑲᐅᓯᐅᔪᖅ ᐊᐅᓚᑦᑎᔨᐅᖃᑎᒌᓂᒃ ᐱᓕᕆᔨᓂᒃ  

 

 
ᔭᓄᐊᕆ, 2013 

 

 

 

 

 

ᐱᕙᒌᔭᐃᔫᒃ ᐅᑯᐊ:  
 

 

ᒥᑦᔅ ᑳᒻᐳᓪ1 ᐊᒻᒪ ᑕᐃᕕᑎ ᓖ2 

 
1 ᓄᓇᕗᒻᒥ ᐊᕙᑎᓕᕆᔨᒃᑯᑦ, ᐊᕐᕕᐊᑦ, ᓄᓇᕗᑦ. 
2 ᓄᓇᕗᑦ ᑐᙵᕕᒃᑯᑦ, ᑲᖏᖅᖠᓂᖅ ᓄᓇᕗᑦ.  

ᐱᒋᐊᕈᑎᖓ/ᓇᐃᓈᖅᓯᒪᔪᖅ:   

 
ᐊᑐᓕᖅᑎᑕᐅᒋᐊᓚᐅᙱᓐᓂᖓᓂ ᓴᐳᔾᔨᔾᔪᑎ 1917-ᒥ (Burch, 1977), ᐅᒥᖕᒪᐃᑦ ᕿᑎᕐᒥᐅᓕᒫᒥ 

ᐊᖑᓇᓱᒃᑕᐅᖃᑦᑕᓚᐅᖅᓯᒪᖕᒪᑕ ᓄᖑᑕᐅᑲᓴᑦᑎᐊᖅᖢᑎᒃ. ᐅᒥᖕᒪᐃᑦ ᓄᓇᕘᓕᒫᒥ ᒫᓐᓇ 

ᐅᑎᖅᐸᓪᓕᐊᑐᐃᓐᓇᓕᕐᒥᖕᒪᑕ ᐅᓄᕐᓂᕆᕙᒪᐅᖅᓯᒪᔭᖏᓐᓄᑦ, ᑭᓯᐊᓂ ᐱᑕᖃᙱᓐᓂᖅᑕᖃᖅᖢᓂ 

ᑐᑭᓯᒋᐊᒐᒃᓴᓂᒃ ᖃᓄᐃᓕᖓᓂᕆᔭᖏᓐᓂᒃ ᐅᒥᖕᒪᐃᑦ ᓄᓈᓘᑉ ᑲᓇᖕᓈᓂ (ᕗᓂ ᐊᒻᒪ ᒐᓐ, 1998). 

ᐅᓄᓛᒻᒪᕆᐅᓪᓗᑎᒃ ᓇᓃᓐᓂᕆᔭᖏᑦ ᐅᓄᕐᓂᕆᔭᖏᓪᓗ ᐅᒥᖕᒪᐃᑦ ᓄᓇᕘᑉ ᑭᕙᓪᓕᐊᓂ ᓴᖅᑭᖃᑦᑕᖅᓯᒪᔪᑦ 

ᓂᒋᐊᓄᑦ ᑎᑭᖦᖢᒍ ᓴᓂᒧᑦ 660 ᐅᐊᖕᓇᕐᒧᑦ, ᓄᓇᑦᑎᐊᑉ ᐊᑭᓐᓇᖓᓂ/Thelon Game Sanctuary 

ᐆᒪᔪᖃᕐᕕᒃ ᑭᒡᓕᖏᑦ ᐱᔭᐅᑦᑕᐃᓕᔪᓂᒃ, ᑕᓯᐅᔭᕐᔪᐊᑉ ᓯᒡᔭᖓᑕ ᑲᓇᖕᓇᖓᓄᑦ ᐊᒻᒪ ᒫᓂᑑᐸᐅᑉ ᓂᒋᐊᑕ 

ᑭᒡᓕᐊᓄᑦ. ᓇᓃᓐᓂᕆᔭᖏᑦ ᐅᓄᕐᓂᕆᔭᖏᓪᓗ ᐅᒥᖕᒪᐃᑦ ᑭᕙᓪᓕᕐᒥ ᑕᑎᖃᕐᓂᖏᑦ ᐱᑕᖃᓲᑦ 

ᐅᓄᙱᓐᓂᖅᓵᕐᔪᖕᓂ ᓄᓇᙳᐊᖃᕐᕕᐅᔪᒃᑯᑦ ᐅᓄᖅᓯᕙᓪᓕᐊᖏᓐᓇᖅᓯᒪᔪᑦ ᐊᕐᕌᒍᑦ 50-ᓂᒃ ᐊᑐᓵᖅᑐᓂᒃ.  

ᐃᓚᖏᑦ ᐱᒋᐊᖅᑕᐅᖅᑳᓚᐅᖅᓯᒪᔪᑦ ᐊᐅᓚᑦᑎᕕᐅᔪᒪᔪᑦ, ᐱᔾᔪᑕᐅᓪᓗᑎᒃ ᐅᒥᖕᒪᐃᑦ ᓇᓃᓐᓂᕆᔭᖏᑦ 

ᑕᐃᔅᓱᒪᓂᐅᑎᓪᓗᒍ ᑕᑯᒃᓴᐅᑎᑕᐅᕗᑦ ᓄᓇᙳᐊᕐᒥ 1. ᑭᕙᓪᓕᕐᒥ ᐅᒥᖕᒪᐃᑦ ᑭᖑᓪᓕᕐᒥ 

ᓈᓴᖅᑕᐅᐸᓗᓚᐅᖅᓯᒪᕗᑦ ᒪᕐᕈᓕᕋᓛᒃᑯᑦ ᖃᐅᔨᓴᓚᐅᖅᑕᕗᑦ ᑭᑉᐹᕆᒃᓯᓕᖅᓯᒪᔪᖅᑎᒍᑦ ᖃᐅᔨᓴᖅᖢᑎᒍᑦ 

ᔪᓚᐃ 1985-ᒥ, ᔪᓚᐃ 1986-ᒥ, ᔪᓚᐃ 1991-ᒥ, ᐊᒻᒪ ᔪᓚᐃ 1999-ᒥ. 2010-ᒧᑦ ᑎᑭᓪᓗᒍ 

ᐃᓱᒫᓘᑎᑕᖃᓕᓚᐅᖅᐳᖅ ᐊᕐᕌᒍᓄᑦ ᖁᓕᓄᑦ ᑐᑭᓯᒋᐊᒐᒃᓴᖅᑕᖃᑦᑎᐊᖃᑦᑕᓚᐅᙱᓐᓂᖓᓄᑦ 

ᐱᖃᑎᖃᕌᖓᑕ ᐊᖑᓇᓱᒃᑎᓂᒃ ᖁᙱᐊᖅᑎᓂᒃ ᐅᒥᖕᒪᖕᓂ ᖃᓂᕝᕕᓯᐅᕐᓂᖅᓴᓄᑦ ᓄᓇᓕᖕᓄᑦ. 

ᖃᐅᔨᓴᖅᑕᐅᒃᑲᓐᓂᕐᓗᑎᒃ ᐅᒥᖕᒪᐃᑦ ᖃᓄᐃᓐᓂᕆᔭᖏᑦ ᑭᕙᓪᓕᕐᒥ ᐱᓕᕆᐊᖑᓚᐅᖅᓯᒪᕗᑦ ᔪᓚᐃ 2010-ᒥ 

ᐊᒻᒪ 2012-ᒥ. ᑐᙵᕕᒋᔭᐅᓪᓗᑎᒃ ᑖᒃᑯᐊ ᖃᖓᑦᑎᐊᓕᓴᐅᓛᑦ ᖃᐅᔨᓴᖅᑕᐅᓪᓗᑎᒃ 

ᖃᓄᐃᓕᖓᓕᕐᓂᐅᓚᐅᖅᑐᑦ, ᐅᒥᖕᒪᐃᑦ ᐅᓄᕐᓂᖏᑦ ᕿᑎᕐᒥᐅᓂ ᐊᒻᒪ ᑭᕙᓪᓕᐅᑉ ᐅᐊᖕᓇᖅᐸᓯᐊᓂᒃ 

ᐅᓄᖅᓯᕚᓪᓕᖅᓯᒪᓕᖅᑐᑦ.   

 

ᒫᓐᓇᒧᑦ ᑎᑭᖦᖢᒍ ᓇᓗᓇᐃᕈᑎᑕᖃᙱᓚᖅ ᐅᒥᖕᒪᐃᑦ ᖃᓄᐃᙱᑦᑎᐊᕈᓯᖏᓐᓂᒃ ᑭᕙᓪᓕᕐᒦᑦᑐᓂᒃ. 

ᖃᐅᔨᓴᕈᑕᐅᓂᐊᖅᑐᖅ ᓇᓃᓐᓂᕆᔭᖏᑦ ᐳᕙᒃᑯᑦ ᖁᐱᕐᕈᐊᕐᔪᐃᑦ (Omingmakstrongylus 

pallikuukensis) ᓄᓇᐃᓐᓇᕐᒥᐅᑕᓂᒃ ᐅᒥᖕᒪᖕᓂᒃ ᐱᒋᐊᖅᑕᐅᓚᐅᖅᓯᒪᕗᑦ MX/18-ᒥ ᑭᓯᐊᓂᓕ ᑕᒪᕐᒥᒃ 

ᖃᐅᔨᓴᕈᑕᐅᓚᐅᖅᓯᒪᔪᑦ ᓇᓗᓇᐃᖅᓯᔾᔪᑕᐅᓚᐅᙱᑦᑐᑦ ᖁᐱᕐᕈᐊᕐᔪᒃᑕᖃᕐᒪᖔᑕ ᑭᕙᓪᓕᕐᒥ ᐅᒥᖕᒪᖕᓂᒃ. 

ᑲᑎᖅᓱᖅᑕᐅᔪᑦ ᐊᒡᓕᕈᖏᓐᓂᒃ ᖃᐅᔨᔾᔪᑕᐅᓇᓱᒃᖢᑎᒃ ᖃᓄᖅ ᐅᑭᐅᖃᖅᑎᒋᖕᒪᖔᑕ ᓱᓕ 

ᐱᓕᕆᐊᖑᐃᓐᓇᖅᑐᖅ. ᓯᕗᓂᒃᓴᑦᑎᓐᓂ ᖃᐅᔨᓴᕐᓂᐅᓛᖅᑐᑦ ᖃᐅᔨᓇᓱᒃᑕᐅᖃᑦᑕᕆᐊᖃᓛᖅᑐᑦ ᑕᒪᒃᑯᐊ 

ᐅᒥᖕᒪᐃᑦ ᐃᓂᒋᖃᑦᑕᖅᓯᒪᔭᖏᑦ ᒫᓐᓇᒃᑯᑦ ᓇᓗᓇᐃᖅᑕᐅᓯᒪᔪᑦ ᐊᐅᓚᑦᑎᕝᕕᐅᓂᕋᖅᑕᐅᓪᓗᑎᒃ.   

 

ᖃᖓᑦᑎᐊᕐᓂᒃ, ᐊᖑᓇᓱᒃᑏᑦ ᐅᓂᒃᑳᖃᑦᑕᖅᓯᒪᕗᑦ ᐅᓄᖅᓯᕚᓪᓕᖅᓯᒪᓕᕐᓂᖏᓐᓂᒃ ᖁᖏᐊᖅᑕᐅᔪᑦ 

ᐅᒥᖕᒪᐃᑦ ᓄᓇᓕᖏᓐᓄᑦ ᖃᓂᕝᕕᓯᐅᖅᑐᑦ ᑕᒪᐃᓐᓂᒃ ᓂᒋᖅᐸᓯᐊᓂ ᐊᒻᒪ ᑲᓇᖕᓇᖅᐸᓯᐊᓂᒃ 

ᖃᐅᔨᒪᔭᐅᓵᓚᐅᖅᑐᓄᑦ ᐅᒥᖕᒪᖃᕐᕕᐅᖃᑦᑕᖅᓯᒪᔪᓂ (Mulders ᐊᒻᒪ Bradley, 1991; ᑲᖏᖅᖠᓂᖅ 

ᐊᖑᓇᓱᒃᑐᓕᕆᔨᒃᑯᑦ Pers. Comm.; ᖃᒪᓂ’ᑐᐊᕐᒥ ᐊᖑᓇᓱᒃᑐᓕᕆᔨᒃᑯᑦ Pers Comm.; ᐊᕐᕕᐊᓂ 

ᐊᖑᓇᓱᒃᑐᓕᕆᔨᒃᑯᑦ Pers Comm.; ᐃᒡᓗᓕᒑᕐᔪᖕᒥ ᐊᖑᓇᓱᒃᑐᓕᕆᔨᒃᑯᑦ Pers Comm.; ᓇᐅᔮᓂ 

ᐊᖑᓇᓱᒃᑐᓕᕆᔨᒃᑯᑦ Pers Comm.; ᓴᓪᓕᕐᒥ ᐊᖑᓇᓱᒃᑐᓕᕆᔨᒃᑯᑦ, Pers Comm.; ᑎᑭᕋᕐᔪᐊᕐᒥ 

ᐊᖑᓇᓱᒃᑐᓕᕆᔨᒃᑯᑦ, Pers Comm. 2008).  ᓄᓇᓖᑦ ᑭᕙᓪᓕᕐᒥ ᐋᓐᓂᐊᙱᑦᑐᓂᒃ 

ᐅᒥᖕᒪᖃᑦᑕᕈᒪᑦᑎᐊᕋᓗᐊᕐᒪᑕ. ᑕᒪᐃᑎᒃ ᐅᒥᖕᒪᐃᑦ ᒥᒃᓴᐅᑦᑎᓯᒪᔪᑦ ᐊᒻᒪ ᓇᓃᓐᓂᕆᔭᖏᑦ 

ᖁᙱᐊᖅᑕᐅᖃᑦᑕᖅᓯᒪᔪᑦ ᐅᖃᐅᓯᐅᕙᒃᖢᑎᒃ ᑕᕝᕙᓂ ᑐᑭᓯᒋᐊᕈᑕᐅᔪᓐᓇᕐᓂᐊᖅᐳᑦ 

ᐃᖏᕐᕋᓯᔾᔪᑕᐅᔪᓐᓇᕐᓗᓂ ᐊᕕᒃᓯᒪᓂᕐᒥ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᓂᒃ, ᓄᓇᓕᖕᓂ ᐊᖑᓇᓱᒃᑐᓕᕆᔨᓂᒃ 

ᐊᒻᒪ ᐆᒪᔪᓕᕆᔨᓂᒃ ᖃᐅᔨᓇᓱᖁᓗᒋᑦ ᐱᑐᐃᓐᓇᕆᐊᓕᖕᓂᒃ ᐊᑯᓂᐅᔪᒃᑯᑦ ᐊᒃᑐᐃᓂᐅᔪᓄᑦ ᒫᓐᓇᒃᑯᑦ 

ᐅᒥᖕᒪᒃᑕᐅᓇᓱᒃᐸᒃᑐᓂᒃ ᑭᕙᓪᓕᕐᒥ ᑐᑭᓯᒋᐊᒐᒃᓴᓕᐅᖅᐸᒡᓗᑎᒃ ᐱᓕᕆᐊᖑᐃᓐᓇᖅᑐᒧᑦ 

ᐅᓄᖅᓯᕙᓪᓕᐊᖏᓐᓇᖅᑎᓪᓗᒋᑦ ᐅᒥᖕᒪᐃᑦ ᐅᓄᕐᓂᕆᕙᓚᐅᖅᑕᖏᓐᓄᑦ.    

ᑐᙵᕕᒋᔭᐅᓪᓗᑎᒃ ᖃᓄᐃᓕᖓᓕᕐᓂᐅᕙᒃᑐᑦ ᓴᖅᑭᖃᑦᑕᖅᓯᒪᔪᑦ ᑭᑉᐹᕆᒃᓯᓕᖅᓯᒪᔪᒃᑯᑦ ᖃᐅᔨᓴᖅᑕᐅᔪᓂᒃ, 

ᑲᑎᖦᖢᒋᑦ ᐱᔭᐅᔪᓐᓇᖅᑎᑕᐅᔪᑦ ᒪᕐᕉᖕᓄᑦ ᐅᒥᖕᒪᐅᖃᑎᒌᓄᑦ ᑭᕙᓪᓕᕐᒥ (ᐊᑕᐅᓯᖅ Thelon 

ᐅᐊᖕᓇᖓᓂ/ᐃᒡᓗᓕᒑᕐᔪᖕᒥ ᐃᒪᖃᕐᕕᖕᓂᒃ (ᑭᕙᓪᓕᕐᒥ ᐅᐊᖕᓇᖓᓂ - MX/17) ᐊᐃᑉᐸᖓᓗ ᓂᒋᐊᓂ 

(ᑭᕙᓪᓕᕐᒥ ᕿᑎᖅᐸᓯᐊᓂ – MX/18) ᒫᓐᓇ ᑐᙵᕕᖃᖅᑐᑦ 5% ᒥᒃᓴᐅᑦᑎᓯᒪᔪᓂᒃ ᐃᓐᓇᐅᓪᓗᑎᒃ 

ᐅᒥᖕᒪᖕᓂᒃ (95%-ᒥ ᐊᑦᑎᖕᓂᖅᓴᐅᓪᓗᓂ ᑲᖐᒋᔭᐅᔪᑦ ᑭᒡᓕᖓᓐᓄᑦ). ᒫᓐᓇ ᐊᑐᖅᑕᐅᔪᖅ ᓄᓇᕗᒻᒥ 

ᐆᒪᔪᓕᕆᔨᒃᑯᑦ ᐱᖁᔭᕐᒥ ᒪᓕᒋᐊᓕᖕᓂᒃ ᑲᑎᖦᖢᒋᑦ ᐱᔭᐅᔪᓐᓇᖅᑐᑦ 42-ᖑᔪᓐᓇᖅᑎᑕᐅᕗᑦ ᐅᒥᖕᒪᖕᓄᑦ 

/17 ᐊᒻᒪ 182 ᓇᓗᓇᐃᕈᑕᐅᓚᐅᖅᖢᑎᒃ ᐅᒥᖕᒪᖕᓄᑦ/18 (ᓄᓇᙳᐊᖅ 2-ᒥ). 

 

ᓇᓗᓇᐃᒃᑯᑦᑎᖅᑕᐅᓯᒪᔪᑦ ᐱᔭᐅᒃᑲᓐᓂᖅᐸᒡᓗᑎᒃ ᐅᖓᓯᒋᔭᒥᒡᓗ ᖃᐅᔨᓴᖅᐸᒡᓗᑎᒃ ᓱᓕ 

ᐱᓕᕆᐊᖑᐃᓐᓇᖅᑐᑦ ᓴᖅᑭᑕᐅᓛᖅᖢᑎᒡᓗ ᐊᑕᖏᖅᑕᐅᓗᑎᒃ ᐱᐊᓂᒃᑕᐅᓚᐅᖅᑎᓪᓗᒍ 

ᕿᒥᕐᕈᔭᐅᓯᒪᑦᑎᐊᖅᑐᑦ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᑦ ᑐᖅᑯᖅᓯᒪᔭᖏᑦ ᐅᓂᒃᑳᖏᓐᓂᒃ. 

ᐱᐊᓂᒃᑕᐅᕝᕕᒃᓴᖓ ᐅᓂᒃᑳᑉ ᐱᐊᓂᒃᑕᐅᓛᕋᓱᒋᔭᐅᕗᖅ 2013 ᐅᑭᐊᒃᓵᙳᖅᐸᑦ ᐃᓇᖐᔾᔪᑕᐅᓛᖅᖢᓂᓗ 

ᑭᓱᑐᐃᓐᓇᓂᒃ ᐊᒻᒪ ᑕᒪᐃᓐᓂᒃ ᐅᓂᒃᑳᓂᒃ ᓴᖅᑭᑕᐅᓯᒪᔪᓂᒃ ᐊᐅᓚᑦᑎᔨᐅᖃᑎᒌᓄᑦ ᐃᓚᒋᔭᐅᓗᓂ ᒫᓐᓇ 

ᐱᓕᕆᐊᖑᕙᓪᓕᐊᔪᑦ. ᐊᓯᖏᑦ ᖃᐅᔨᓴᖅᑕᐅᖃᑦᑕᖅᓯᒪᔪᑦ ᓱᓕ ᐱᓕᕆᐊᖑᐃᓐᓇᖅᐳᑦ, ᑎᑎᕋᖅᑎᑦ ᑖᔅᓱᒧᖓ 

ᐅᓂᒃᑳᒧᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᐱᔪᓐᓇᕐᓂᖃᖅᑎᑕᐅᕗᑦ 

ᓄᑖᙳᕆᐊᖅᑎᑦᑎᔪᓐᓇᖅᖢᑎᒃ ᖃᓄᐃᓕᖓᓕᕐᓂᐅᕙᓪᓕᐊᔪᓂᒃ ᐅᓂᒃᑲᐅᓯᐅᓯᒪᔪᓂᒃ ᐅᓂᒃᑳᓂᒃ. 

ᑭᓱᑐᐃᓐᓇᑦ ᐊᒻᒪ ᑕᒪᕐᒥᒃ ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑕ ᖃᐅᔨᓴᕈᓯᖏᑦ ᓴᖅᑭᑦᑕᕆᐊᖃᕆᔭᐅᔪᑦ 

ᐊᑕᖐᔪᒥᒃ ᕿᒥᕐᕈᔭᐅᓯᒪᑦᑎᐊᕐᑐᓂᒡᓗ ᐅᓂᒃᑳᓂᒃ ᐱᐊᓂᒃᑕᐅᓚᐅᖅᑎᓪᓗᒍ ᖃᐅᔨᓴᖅᑕᐅᓂᕆᔭᐅᔪᖅ. 

ᓄᓇᕗᑦ ᒐᕙᒪᒃᑯᑦ ᐅᓂᒃᑳᖏᑦ ᑭᒡᒐᖅᑐᐃᕗᑦ ᐃᓗᓕᖃᐅᑦᑎᐊᖅᑐᓂᒃ ᐊᒻᒪ ᐱᐊᓂᒃᓯᒪᑦᑎᐊᖅᑐᓂᒃ 

ᐅᓂᒃᑳᕈᓯᕐᓂᒃ ᖃᓄᐃᓕᖓᓕᕐᓂᕆᔭᖓᓗ ᑖᒃᑯᐊᑐᐊᖅ ᑎᑎᕋᖅᓯᒪᔪᑦ ᐊᑐᖅᑕᐅᓲᑦ ᐊᐅᓚᑦᑎᓂᕐᒧᑦ 

ᐱᖁᔨᕗᖔᓕᐊᖑᕙᓪᓕᐊᔪᓂᒃ

